
Amirka Ta Karrama Takwarorin Kasuwancinta Na Nijeriya
Ta Kira Taron Hadin Gwiwar BunKasa Harkokin Ciniki

Sashen Harkokin Kasuwanci na Ofishin Jakadancin Amirka, a Nijeriya, ya gudanar
da taron Hadin Kanta na Daukacin Tarurruka Da Kasar ta Amirka, watau (NUSA),
da ma Bayar da Bayar Da Lambobin Girmamawa ga Takwarorinta na Duniya, a
ranar Laraba, 7 ga watan Satumbar 2016. An yi wannan bikin ne, a Cibiyar
Al’'umma, dake Yankin Victoria Island, na Birnin Lagos, tare da manyan ‘yan
kasuwa, na cikin gida, fiye da 400, da suka halarta.

Taron na NUSA, ya karrama shugabannin harkokin kasuwancin Nijeriya, wadanda
suke tallata kayayyaki da kuma hidimar Kasar ta Amirka, da kuma wadanda suka
bayar da gagarumar gudunmawa, a ci gaban manufofi da Kudurorin Harkokin
Kasuwancin Kasar Amirka, a Nijeriya. Rukunoni, biyar, na lambobin karramar, an
bayar da su ne, ga shugabannin harkokin kasuwanci da kamfanonin da suka nuna
bajinta, ta musamman, game da tanadi, da kuma Kwazon inganta gudanar da
harkokin kasuwanci, a tsakanin Amirka da Nijeriya.

“A wannan shekarar, bikin ya gabatar da al’amurran da suka shafi bangaren
harkokin kasuwancin tattalin arzikin Nijeriya, ciki har da samar da damar samun
canjin kudaden Kasashen waje, da daidaita musayar kayayyaki, da ma harshen
damon hada-hadar Karfin canji tsakanin dolar Amirka da kuma nairar Nijeriya,” in
j1 Babban Jami’in Harkokin Kasuwanci, Brent Omdahl.

Manyan baKin da suka yi jawabai, sun hada da Mista Moses Kpughur Tule,
Darektan Sashen Harkokin Manufofin Kudade, na Babban Bankin Nijeriya, wanda
ya wakilci Gwamnan Bankin, Godwin Emefiele, inda ya yi jawabi game da
“Menene Ya Canja Game Da Sababbin Manufofi Harkar Canjin Kudaden Babban
Bankin Nijeriya, CBN, Masu Saukin Al’amari?”’ Mista Edike Eporwei, da Babban
Jami’in Aikin Kwastan, na Yankin A, na Hukumar Ayyukan Kwastan a Nijeriya,
wanda shi ma ya yi jawabi game da “BunKasa harkokin kasuwanci tsakanin
Nijeriya da Amirka, ta hanyar inganta harkokin saye da sayarwa, da bincikar
kayayyaki da kuma tilasta daidaita ingancin kayayyaki.”



Bikin, wanda aka gayyaci dukan al’'ummar ‘yan kasuwar Nijeriya, ya kuma gabatar
da tarurrukan fahimtar juna, tare da babban jami’in harkokin jakadancin Kasar
Amirka, wanda ya bayyana yadda ake samun takardar iznin bizar Amirka, da kuma
Karyata zarge-zargen da aka yi.

Bayan wannan Taron na NUSA, Hukumar Harkokin Ciniki da Bunkasa Ci Gaba,
ta Kasar Amirka, (USTDA), ta kuma gudanar da wani taron, na fahimtar da yadda
ake hanzarta samun kudaden da za a ajiye, a bankuna, domin aiwatar da ayyuka.
Jami’ai, daga Hukumar Aikin Kwastan ta Nijeriya, sun kuma tantauna da masu
halartar taron, game da kyawawan hanyoyin gudanar da harkar saye da sayar, da
Kasashen waje, a kowane irin mawuyacin halin harkokin kasuwancin da aka shiga.

